
SOALAN NO: 18 

PEMBERITAHUAN PERTANYAAN BAGI JAWAPAN LISAN 

MESYUARAT PERTAMA, PENGGAL KELIMA. 

PARLIMEN KETIGA BELAS. 

MAJLIS MESYUARAT DEWAN RAKYAT 

PERTANYAAN 

DARIPADA 

TARIKH 

SOALAN: 

LISAN 

YB TUAN SU KEONG SIONG 

[ IPOH TIMUR ] 

9 MAC 2017 (KHAMIS) 

Tuan Su Keong Siong [ lpoh Timur ] minta PERDANA MENTERI 

menyatakan jumlah peruntukan yang telah di belanjakan oleh 

Suruhanjaya Pengangkutan Awam Darat (SPAD) untuk perlaksanaan 

sistem pengangkutan "MyBas" di Negeri Perak. Apakah rancangan 

jangkamasa panjang pelan pembangunan untuk sistem perkhidmatan 

yang lebih bersepadu dan liputan rangkaian yang lebih baik di Negeri 

Perak. 

--- -- -- ------ ------- ·- --- -- --·-····----------------------------------------- ------- ------------------------ --- --- -- ----l 

JAWAPAN: YB DATO' SRI HAJAH NANCY SHUKRI 

MENTERI DI JABATAN PERDANA MENTERI 

Tuan Yang di-Pertua, 

1. Untuk makluman Ahli Yang Berhormat, sejak ia mula beroperasi 

pada 1 Jun 2016, data operasi perkhidmatan MyBas lpoh di bawah 

program Transformasi Perkhidmatan Bas Berhenti-Henti (Stage Bus 

Services Transformation - SBST) menunjukkan sambutan yang amat 

menggalakkan dengan jumlah pengguna mencecah 116, 705 

penumpang sebulan berbanding 86,263 penumpang pada bulan 

pertama ia beroperasi sepenuhnya. 

2. Kerajaan sedar akan kepentingan untuk mempunyai 

perancangan strategik bagi memastikan pembangunan sistem 

perkhidmatan pengangkutan awam yang lebih bersepadu agar dapat 

dimanfaatkan oleh rakyat secara optimum. Suruhanjaya 

Pengangkutan Awam Darat (SPAD) telah diberi tanggung jawab untuk 

membangunkan Rancangan lnduk Pengangkutan Awam Darat 

(RIPAD) Wilayah. 

3. Bagi tujuan ini, SPAD telah memulakan kajian RIPAD bagi 

Wilayah Selatan, Utara dan Timur pada Disember 2016. Rancangan 

lnduk ini akan mengandungi dasar dan rancangan, termasuk skim dan 

program bagi pengangkutan awam darat, berdasarkan Rancangan 

·lnduk Pengangkutan Awam Darat Negara yang telah diumumkan 

pada Oktober 2013. 

4. Perancangan pengangkutan yang bersepadu bagi negeri Perak 

akan dirangkumkan dalam RIPAD Wilayah Utara dimana kajian tapak 

dirancang pada suku tahun pertama 2017. Kajian dijadualkan siap 

dalam tempoh setahun. RIPAD akan dijadikan hala tuju bagi 

mengenalpasti mod pengangkutan awam terbaik dan praktikal yang 

diperlukan di negeri Perak serta memastikan kesalinghubungan dan 

bersepadu antara mod pengangkutan yang berkaitan. 

Sekian, terima kasih. 

